
C
omento, hoxe, un li-
bro entrañábel. Trá-
tase de As douradas

sílabas de X. M. López Ar-
deiro, de que son autores
Noemí Álvarez, María Rei e
Suso Sambade. Libro cari-
ñoso, pois, escrito por mans
amigas que foron perfilan-
do un volume que comeza
cunha presentación, que é
unha declaración de inten-
cións, segue cun informado
prólogo de José Antonio
Ponte Far para continuar,
despois, coa semblanza do
home a través dunha serie
de entrevistas que os com-
piladores foron sistemati-
zando. Nesa primeira parte
infórmasenos da vida do
poeta, nado en Negreira no
ano 1944 e traballador no
Rexistro da propriedade
desde os dezaseis anos. Ta-
mén se nos informa da súa
ideoxolía marxista, do seu
compromiso social, do seu
sentido do humor e do seu
sentido da vida. A segunda
parte trata da dimensión
poética do autor, da súa
produción literaria, da con-
cepción que ten da poesía,
etc. Chama a atención, sem-
pre, o carácter divagador do
entrevistado, que fala do di-
vino e do humano sen orde
establecida, dun modo libé-
rrimo e simpático, coa pro-
ximidade cómplice que es-

t a b l e c e
diante de
ouvidos fa-
miliares.

Ese ton
co nve r s a -
cional mes-
túrase na
terceira par-
te cun estu-
do máis ou
menos por-
menorizado
do corpus
de X. M.
López Ar-
deiro. De aí
os núcleos
te m á t i co s
en que se
subdivide a
sección: a
presenza da
patria, a fa-
milia, a vida
social, a
har monía
coa paisaxe,
o Val de Bar-
cala, o amor, o
erotismo, o desamor,
a preocupación pola trans-
cendencia máis alá da mor-
te, etc. A cuarta sección, An-

toloxía, reproduce aqueles
poemas que os antólogos
consideraron axeitados para
confirmar as liñas analíticas
anteriores, emanadas dos li-
bros Na néboa dunha es-
pranza, En bela sombra e

amaranto, O matiz es-
meralda da sombra,
Un xardín no tem-
po e Versos de au-
sencia e desagravio.

A quinta sec-
ción recolle dous
emotivos textos.
Un, de Avelino
Pousa Antelo; e
outro, magnífico,
de Xulio López
Valcárcel, que nos
di: “Benditos os
poetas que teñen
unha terra”. Iso é o
que era X. M. Ló-
pez Ardeiro. Nin-
gunha outra pala-
bra podería culmi-
nar mellor esta
obra que constitúe,
máis que nada, un
verdadeiro teste-
muño humano.

O
CIM do Concello de Bueu convoca, dende
hai uns anos, o Certame de Relatos “Matil-
de Bares”, enfocado a obras que aborden

problemas femininos no ámbito social: a violencia,
a desigualdade, a falta de consideración. Se cadra,
unha mostra -como se apunta no prólogo- do que
se dá en chamar, discutiblemente, “literatura de xé-
nero”. No ano 2007, resultou gañador Alfredo Naz
(1972) con esta breve obra, Círculo, que enlaza ca-
tro historias cuxas protagonistas coinciden nalgún
momento das súas vidas e, dese encontro casual,
reciben unhas doutras un inesperado apoio: a forza
para confirmarse na dirección dos seus destinos,
para non se resignar a ser vítimas nin sumisas. O
orgullo persoal destas mulleres revólvese contra
uns sentimentos de culpa que non aceptan -a culpa
de ocupar postos profesionais ben merecidos, a
culpa de abandonar o único papel de útero e frego-
na- e que se lles pretenden impoñer mediante coac-
cións -ti non sabes, ti non podes, ti non debes-
máis ou menos sutís. Así, para elas, ese círculo que
outorga carácter ao argumento maniféstase tamén

na súa simboloxía de formación de-

fensiva e forta-
lecedora, de rolda
comunal e, ao mesmo
tempo, de espazo propio e in-
dispensable.

Nuria sofre os abusos dun home violento e, in-
capaz de aturalo por máis tempo, está a punto de
suicidarse. Lúa é nova, unha adolescente que mira
ao futuro sen desprezar, porén, o esforzo silencioso
das que, como a súa nai, traballan na casa; pero a
súa ollada igualitaria aínda choca coa reticencia e
as bromas dos rapaces da súa xeración. Sonia é un-
ha profesional sumamente preparada, mais deses-
pérana a falta de colaboración nas tarefas da casa
do seu mozo e, sobre todo, o pouco caso que lle
fan os homes ao seu mando. Rosa, por último, está
divorciada e o seu ex-marido emprega o dereito a
ver a súa filla -que el nunca quixo ter- só por facer-
lle dano... Mulleres e homes correntes, de caracte-
res contrapostos, inmersos en situacións cotiás que
esixen a caída dos clichés e obrigan a adaptacións
de conduta.

O relato non é imparcial, é certo; e mesmo po-
dería rozar o melodrama, mais o seu ton comedido
e o seu estilo directo e sinxelo impídenlle afundirse
na caricatura ou na truculencia e, polo contrario,
revisten os personaxes de sincera humanidade. 

NAZ FERNÁNDEZ,  Xosé Alfredo, Círculo, Ed.
Concello de Bueu, 2008,  85 páxinas.

D
entro da colección
“Relatos Históricos”
de Edicións A Nosa

Terra podemos
achar este libro
singular cun tex-
to recuperado do
recoñecido pin-
tor Urbano Lu-
grís (A Coruña ,
1908- Vigo,
1973) publicado
en Vida Gallega
en 1956, unha
mostra do traba-
llo literario do
pintor que chama
a nosa atención. A
boa versión en ga-
lego é de Miguel
Lustres.  Aqui vén
o maio é un relato
evocador da cida-
de da Coruña du-
rante a celebración
en 1870 da festa
dos Maios, a festa
raíña de moitas ci-
dades que daban
entrada ao triunfo
da deusa Flora.
Garda para sempre
o neno Lugrís estás
imaxes de festa que
lle son transmiti-
das pola memoria
familiar nunha casa
na que se respira arte
popular.?  Son por acaso
papeis achados e escritos
pola man do pai que el le e
(re)escribe? Do que goza-

mos é dunha herdanza e
dunha vivencia dun anaco
de historia do pobo que se

converte nun fer-

moso galano para
agardamos o mes
da maio, un maio
que xa non vivire-
mos así, como
tampouco o viviu
Lugrís, o pintor
responsábel de
darnos imaxes su-
rrealistas dun
mundo que si ha-
bitou. É este un
maio alegre que se
vai perdendo polas
rúas coas “atoladas
andoriñas”, o Bri-
gadier Pedrosa, do-
na Pilar e dona Mi-
lagriños, entre as
xentes artesás, nun
mundo gremial
que sae á porta dos
seus obradoiros,
que atende con tino
ás coplas, como as
que recolleu no
tempo dese século
XIX Alfredo de la
Iglesia. Un relato
histórico da cidade
da Coruña que con-
verte en personaxes
principais aos mo-

radores da cidade,
desde un demorado

morcego,  un señor Don
Merlo ou a Madama Bubela
até as peonias “que celan o
sono do cabeleiro Moore”
entre “as bandadas de ne-
nos, con rechouchío de le-
dos pardais”.  Chegamos ao
texto despois de gozarmos
con  dúas fermosas ilustra-
cións, unha delas dun Maio
humano, do propio Lugrís.
Mais este libro destinado a
ser un presente moi espe-
cial co que felicitarmos to-
dos os Maios que nos poi-
dan vir, vai acompañado,
das ilustracións de Anxo
Fariña (Vigo, 1977), que
dotan a este texto cun valor
histórico fundamental
dunha grande beleza artís-
tica. Ilustracións e relato
demostran así o valor da
tradición revitalizada, o so-
ño daquela xeración van-
gardista galega. O libro un-
ha xoia, nada mellor para
celebrarmos o centenario
de Lugrís e todo os Maios
que nos han de vir

LUGRÍS, Urbano, Aquí vén
o Maio, (trad. M. Lustres)
Ed. A Nosa Terra, Vigo,
2008, 44 páxinas.

